
Obadiya

1
1Shimona shaObadiya.Osho amutantilire Hompa Karunga kuhamena Edomu:Tunakara nambudi tunakutapa yina
kutundo kwaHompa nakwamukarelipo vatuma muvirongo ,anakughamboshi,Shapuka!Tushapukenu tumurwite! 
2Kenga," Ame nganikutura ngaghukare wamudidi muvirongo;ngavakunyenga.3Likuto lyamumutjima ghoye
lyakukonga,ove watungo muntoko damumawe,mumundi ghoye waghufughli;ogho ogho anakughambo mumuntjima
wendi," Are ogho ngankurumuno palivhu?" 4Nampili yira momo waterembanga yira mpungu vitunguru vyoye
kuvitungira mukatji kantungwedi,ngani kukurumuna ko - Hompa anakuvitanto.5Ntjeneshi vakawidi vaye,nangeshi
vakuvaka vaye matiku-weni omo vakuyungurura!-kapi vavaka yira momo vanavishanene?Nangeshi vakakughongera
mandjembere vaye koye,nani ndi kapi ghushayeka kukesha? 6Weni Esau omo ashanashanine,ghushwi wendi nalimona!
7Vakafumu navantje wakukwatakana navo ngavakutuma kumurudi.Vakafumu mwakaliro navo mumpora ngavakukonga
nakukunyenga.Ovo vanakulyo boroto yoye ngavakutegha shiragha munda yoye.Mwato likutedo mwendi. 8"Aninani
kapishi muliyuva olyo"- ovino Hompa anavipango-"ngani ndjonaghura vakafumu vamuEdomu nakukwatashi lighano
vamundundu daEsau? 9Vakafumu vankondo ngava ntjira,Temani,mposhi kehe ghuno muntu ngavamuteteko kundundu
daEsau pakuvadipagha.10Mukonda yalindjonaghuko waruwanine kwamughunyoye Yakopu, ngadi kufikilira
ndjoni,ngavakutetako nanaruntje. 11Muliyuva linya kwayimanine ghukengere, opo vaghupire vantunda virongpo limona
lyendi,mutjwayuki angenine mulivero lyendi,vatera Yerusalemu,kwakalire yira ghumwe wavo.12Ano ove washa hafera
liyuva lyamughunyoye,liyiuva lyarunyando rwendi,washa hafera runyando rwaYuda muliyuva lyaliyungururo;washa
kupandera muruguvo rwavo. 13Kapishi ngaghungene mulivero lyavantu vande muliyuva lyaruhepo rwavo;kapishi
ngaghuhafere maghudito ghavo mumayuva gharupokotwa ghavo,washa kutapera ghungavo wavo mumayuva
ghalindjonaghuko lyavo. 14Kapishi ngaghuyimane pamarutandjira ghukwate ovo vana vanakutjiro,ndi ghushorore ovo
vanaparuko muliyuva lyarunyando.15Liyuva lyaHompa papepi linakara kuvirongo navintje.Yira momo
waruwanine,Mongava vikuruwana;viruwana vyoye ngavikuvyuka pamutwe. 16Yira momo wanwine kundundu yande
yakupongoka ,virongo navindje ngavitwikira kunwa.Ngava nwa vagudilye yira kapi yakarako rumwe.17Anongoli
muNdundu Siyoni ngamukaramo ovo ngavaheno,ngavapongoka,ndjugho yaYakopu ngavaghupa limoma lyamamona
ghavo. 18Ndjugho yaYakopu ngayikara mumundiro,ndjugho yaYosefu ngayikara mumaraka ghamundiro,ntani ndjugho
yaEsau ngavayi yungurura,ngavadishorapo,nandintje nu. Kwato oghongaparukomo mundjugho yaEsau,Hompa
anakuvighambo vino."19Vantu vakuNegevi ngavaweka ndundu ntani vantu vakushirongo shakughurumuka ngava weka
shirongo shavaFilisitine.Ngava weka shirongo sha Efurayimu nashirongo shaSamariya,shaBenyameni ngaweka Gileyadi.
20Vatjwayuki vavakavita vavantu vamuIsrayeli ngavaweka shirongo shaKanani dogoro kuSarefati.Vatjwayuki
vaYerusalemu,vamuSefaradi,ngavaweka Negevi. 21Vayovoli ngavayenda kuwiru Kundundu Siyoni ngavapangere shirongo
shandundu shaEsau,ntani lirombe ngalihamena kwaHompa.

